
Non erat vobis ea causa nota,
Cur refugisset lezabel Helyas?
Scilicet tollit domini prophetas, 

60 Diruit aras.
Veritatem si nichil impediret,
Vos magis staret fore indicandos,
In choro quorum lupus est sacratus 

Haspaniensis1.
65 Ille dampnatus fuit ore vestro;

Presul Heinricus maledixit illum
Stantibus vobis; amen addidistis 

In maledictum.
Attamen vos nunc ibi constitistis, 

70 Talis hic abbas ubi consecratur:
Nonne vos partem sceleris tulistis 

Hoc patientes?
Preter hoc autem rogo vos, videte
Publicum montem, Bronium, Florinis.

75 Wolbodonem vos quoque indicastis: 
Rursus habetis2.

Et meus Berengarius, rogatum
Quem dedi vobis alias in horas, 
Pulsus est ulla sine lege, nulla 

80 Cum ratione.
Quid modo, vultis, meus abbas dicat?
Queritis causas, ubi tot videtis?
Indicastis vos potius nocentes 

Theodericum3.
85 Indices tales, dominator orbis, 

Perdoce, queso, meliore sensu 
Quo suam culpam fateantur, atque

Nostra reponant7.

XIII.
Mater nostra Sion dum stat et audit, 
Quae mala pertulerit, dinumerari, 
Sic oculis lacrime prosiluere.

1) Vgl. Urbans Schreiben an Berengar (Martene et Durand Coll. 
ampl. I, 555, Jaffé, Reg. Nr. 5538): ‘cuidam Luppo et symoniaca heresi 
et aliis capitalibus culpis publice et iuste damnato manus imposuit’ 
(sc. Obertus). 2) Ebd. ‘excommunicamus Wolbodonem, quia symoniace 
ac tyrannica potestate per male acquisitam pecuniam abbatiam vestram 
et locum, unde per insolentiam suam, sicut diabolus de coelo ceciderat, 
invasit’. 3) Vgl. das Schreiben Theoderichs an Urban aus dem Jahre
1098 (SS. VIII, 623): ‘adeo provocavimus adversum nos iram Otberti, ut 
. . locato iudicio quorumdam abbatum et archidiaconorum suorum officium 
abbatis omnino nos interdiceret’.

